
ASSESSMENT OF THE FUNCTIONAL STATE OF THE WORKERS OF THE CAR TRANSPORTER, DEPENDING ON THE WORKING CONDITIONS
Annotation: The article presents the results of the actual assessment based on the studies on the working conditions of workers of the car transporter, including the functional status of their organisms, related to occupational risks.

Аңдатпа: Мақалада автомобиль көлігімен жүк тасымалдаушы кәсіпорын жұмыскерлерінің еңбек жағдайларына, соның ішінде кәсіби тәуекелдерге байланысты олардың ағзасының функционалдық жай-күйіне жүргізілген зерттеулерге сүйене отырып нақты бағалау нәтижелері ұсынылған.

Кілтті сөздер: ағзаның функционалдық жай-күйі, кәсіби тәуекел, тәуекел дәрежесі, бейімделу әлеуеті. 

Қазақстан Республикасының Конституциясының әрбір азаматтың қауiпсiздiк пен гигиенасына қойылатын талаптарға сай еңбек жағдайларына құқығын белгiлейдi (24 бап) [1]. Бұл конституциялық қағида Қазақстан Республикасының Еңбек кодексінде де бекітілген, оған сәйкес жұмыскер еңбек қауіпсіздігі мен гигиенасына қойылатын талаптарға сай, еңбек жағдайлары еңбек қауіпсіздігі, өрт қауіпсіздігі және өнеркәсіптік санитария ережелерінің талаптарын сақтауы тиіс, ал жұмыс беруші, сәйкесінше, жұмыскерге зиянды және қауіпті еңбек жағдайлары өмірі мен денсаулығына қауіп төндірсе және оның жалғасуы кәсіптік ауруға шалдығу мүмкіндігі туралы ескерту арқылы жұмысты тоқтата тұруға міндетті [2]. 

Өкінішке орай, статистикалық деректерге сүйенсек, 2017 жылғы мәліметтер бойынша республикамызда зиянды және қолайсыз еңбек жағдайларында жұмыс істейтін қызметкерлердің саны 1 660 631 адамды құраған. Оның ішінде санитарлық-гигиеналық нормаларға сәйкес келмейтін жұмыс орындарындарында жұмыс істейтіндер саны 370133 адамды құраса, ауыр дене еңбегімен шұғылданатындар саны- 84588 болды. Бұл өз кезегінде әлі де болса, кәсіпорындарда зиянды және қолайсыз еңбек жағдайларының бар екендігін көрсетіп тұр. Сол себепті қазіргі таңда зиянды және қолайсыз еңбек жағдайларында жұмыс істейтін жұмыскерлердің денсаулығын сақтау өзекті мәселелердің  қатарында тұр [3].

Осы мақсатта ҚР ЕХӘҚМ Еңбекті қорғау бойынша ғылыми-зерттеу институтының қызметкерлері ғылыми-техникалық бағдарлама аясында еңбек жағдайларына, соның ішінде кәсіби тәуекеліне байланысты жұмыскерлер ағзасының функционалдық жай-күйі мен бейімделу мүмкіндіктерін бағалады. 

Ғылыми-зерттеу жұмыстарының барысында жұмыскерлердің кәсіби тәуекелдерін бағалау «ҚР ЕХӘҚМ ЕҚРҒЗИ» мемлекеттік кәсіпорнының әзірлеген әдістемесіне сәйкес (кәсіпорында кәсіби тәуекелдерді басқару жүйесін енгізу бойынша нұсқаулық) жүзеге асырылды [4]. Аталған кәсіптердің кәсіби тәуекелін бағалау кезінде анық болғандай, трактор жүргізушісінің кәсіби тәуекелі 3 дәреже (орташа), ал токарьдың кәсіби тәуекелі 4 дәреже (жоғары) екендігі анықталды. Бұл кәсіптердің өкілдері ескірген құрал-жабдықтарда жеке  қорғаныс құралдарынсыз жұмыс істейтінімен байланыстыруға болады. Сонымен қатар, трактор жүргізушінің (61) жас ерекшелігімен де көрсетуге болады.
Осы кәсіп өкілдерінің бейімделуіндегі бұзылудың болуын анықтау үшін диагностика жасау арқылы олардың ағзасын неғұрлым толық зерттеуді талап етеді. Сонымен қатар, жұмыскерлердің функционалдық жай-күйін бағалау олардың жас ерекшеліктері мен еңбек өтіліне байланысты да қарастырылды, нәтижелері 3-кестеде көрсетілген. Зерттеу жүргізілген жұмыскерлер жас ерекшеліктеріне байланысты 4 топқа бөлінген (1топ–23-34 жас; 2 топ– 35-44 жас; 3 топ - 45-54 жас; 4 топ – 55-64 жас).
3 Кесте – Жұмыскерлердің функционалдық жай-күйін бағалау олардың жас ерекшеліктеріне байланысты талдау %

	Жас ерекшеліктері (топтар)
	Зерттелген жұмыскерлер саны
	Функционалдық жай –күйі бойынша топтар* 

	
	
	1
	2
	3
	4

	1.

23 – 34 ж.
	25
	 72%//18 адам
	28%//7 адам
	-
	-

	2.

35 – 44 ж.
	14
	57,1%//8 адам
	35,7%//5 адам
	7,14%//1 адам.
	-

	3.

45 – 54 ж.
	16
	12,5%//2 адам.
	43,7%//7 адам
	43,7% //7 адам
	-

	4.

55 – 64 ж.
	15
	15,4%//2 адам
	38,5%//5 адам
	46,2%//6 адам
	15,4%//2 адам

	Барлығы
	70
	42,9%//30 адам.
	34,3%//24 адам
	20%//14 адам
	2,9%//2 адам


* 1- бейімделуі қанағаттанарлықты; 2 - бейімделу механизмінің қауырттылығы; 3- бейімделуі қанағаттанарлықсыз; 4- бейімделудің бұзылуы
Зерттеу нәтижесі көрсеткендей, 1-ші жас тобындағы (23-34) жұмыскерлер бейімделуі қанағаттанарлықты (72%) және бейімделу механизмінің қауырттылығы (28%) құрады. Осы жас тобында қанағаттанарлықсыз бейімделу және функционалдық жағдайдың бейімделуінің бұзылуы анықталмады. 3, 4 және 5-ші топтағы жұмыскерлерде, яғни, 35 жастан 64 жасқа дейін бейімделу механизмдерінің қауырттылығы шамамен 37,8%, қанағаттанарлықсыз бейімделуі 31,1% болды. 55-64 жастағы 4-ші жастағы топтың жұмыскерлері функционалдық жай-күйдің барлық 4 тобында да кездеседі. Жоғарыда айтылғандай, бейімделудің бұзылуы 61 жастағы тракторшы үшін және 60 жастан асқан токарь кәсібінде жұмыс істейтін жұмыскерлерге тән екені белгілі болды.

Кәсіпорындағы 4 жыл жұмыс тәжірибесі бар 48 жастағы электр және газ дәнекерлеушісінде функционалдық жай-күйі 3.19 баллмен бағаланады, бұл қанағаттанарлықсыз бейімделуге сәйкес келеді. Жұмыс орнының аттестаудың нәтижелері бойынша ол жұмыскер ағзасының функционалдық өзгеруіне әкелетін қауіп факторлары болуы мүмкін, аэрозоль мен марганец, ультракүлгін сәулеленудің дәнекерлеудің максималды рұқсат етілген концентрациясынан асып түседі (жоғарыды да көрсетілді).
Сонымен қатар 29 жастағы автокөлік жөндеу кәсіпорнында осы кәсіпорында жұмыс өтілі 3 жыл, ал функционалды көрсеткіш 3,02 баллмен бағаланды. Сондай-ақ 6 жыл жұмыс тәжірибесі бар бір кәсіптің 52 жастағы жұмыскері, функционалдық жай-күйі 3,23 баллмен бағаланды, яғни бейімделу механизмінің қауырттылығы бар екенін көруге болады. 

Сонымен қатар, жоғарыда аталған  кәсіптер бойынша жұмыс атқаратын жұмыскерлер үшін денсаулықтарын сауықтыруға арналған қажетті шаралар қабылдануы керек, атап айтқанда, дұрыс жүргізілген алдын-алу жұмыстары нәтижесінде жұмыскерлердің бейімделу әлеуеті қалпына келуі мүмкін.

